
ABSTRAK 

 

 

Kajian ini bertujuan untuk mengukur kesan kaunseling kelompok berteraskan kepada 

Modul Terapi Tingkah Laku Kognitif terhadap kompetensi sosial pelajar secara 

keseluruhan serta subkonstruk kompetensi sosial pelajar (bekerjasama, persahabatan, 

berkomunikasi, berempati, keterbukaan dan keyakinan diri). Kompetensi sosial pelajar 

diukur secara tinjauan terhadap 83 subjek dengan menggunakan soal selidik 

Kompetensi Sosial dan seterusnya digunakan sebagai data pra ujian dalam kajian 

eksperimen. Kesahan dan kebolehpercayaan modul kaunseling kelompok diukur 

berdasarkan penilaian pakar dan calon berpotensi sebagai pengguna. Kesan intervensi 

kaunseling kelompok ke atas kompetensi sosial dinilai daripada hasil kajian 

eksperimen yang dijalankan terhadap 60 subjek yang terdiri daripada 30 kelompok 

rawatan dan 30 kelompok kawalan dalam kalangan pelajar universiti jurusan 

Bimbingan dan Kaunseling. Subjek kelompok rawatan diberi 12 sesi kaunseling 

kelompok dalam masa enam minggu. Data kajian dianalisis menggunakan ujian 

perbezaan dua min skor (T-Test) pada peringkat pra ujian dan pos ujian. Dapatan 

kajian menunjukkan bahawa kompetensi sosial pelajar berada pada tahap sederhana. 

Darjah kesahan modul kaunseling kelompok pada tahap yang baik dan sangat baik dan 

darjah kebolehpercayaan modul pula adalah pada tahap yang sangat baik. Hasil kajian 

eksperimen pula mendapati bahawa tidak terdapat perbezaan yang signifikan dalam 

pra ujian  kompetensi sosial secara keseluruhan dan subkonstruk kompetensi sosial 

(bekerjasama, persahabatan, berkomunikasi, berempati, keterbukaan dan keyakinan 

diri) antara kelompok rawatan dan kelompok kawalan, terdapat perbezaan yang 

signifikan antara pra ujian dan pos ujian kompetensi sosial secara keseluruhan dan 

subkonstruk kompetensi sosial bagi kelompok rawatan, tidak terdapat  perbezaan yang 

signifikan antara pra ujian dan pos ujian kompetensi sosial secara keseluruhan dan 

subkonstruk kompetensi sosial bagi kelompok kawalan; dan terdapat perbezaan yang 

signifikan pada pos ujian kompetensi sosial secara keseluruhan dan subkonstruk 

kompetensi sosial antara kelompok rawatan dan kelompok kawalan. Keputusan kajian 

menunjukkan kaunseling kelompok berteraskan Modul Terapi Tingkah Laku Kognitif 

berkesan secara signifikan dalam meningkatkan kompetensi sosial pelajar.  

THE EFFECTS OF GROUP COUNSELING ON STUDENTS  

SOCIAL COMPETENCY  

 

 

ABSTRACT 

 

 

This study aims to measure the effects of group counseling based on Cognitive 

Behavior Therapy Module towards the student’s overall social competency and the 

subconstructs of social competency (cooperation, friendship, communication, 

empathy, openess, and self-confidence). A survey was carried out among 83 subjects 

to mesure the level of social competency among students, thus the result is also used 

as pre-test data in experimental studies. The validity and reliability of group 

counseling module are rated by experts and potential users of the module. The effect 

of group counseling on social competence is measured using the experimental results. 

The experimental study was conducted on 60 subjects that consists of 30 subjects in 

the treatment group and 30 subjects as the control group.  The subjects consist of 

university students of Guidance and Counseling Department. A number of 12 sessions 

of group counseling is given to the treatment group in six weeks. The pre-test and 

post-test data were analysed using t-test. The result  indicates that the students are at 

the medium level of social competency, the validity of group counseling module is in  

good and very good level, while the reliability of group counseling modules is at the 

excellent level. The experimental results showed that there is no significant difference 

in the overall and in the subconstructs of social competency (cooperation, friendship, 

communication, empathy, openess, and self-confidence) between the treatment and 

control group in pre test, there is a significant difference in the pre-test and post-test 

mean score for the overall social competence and subconstructs of social competency 

in the treatment group, there is no significant difference in the overall social 

competency and subconstructs of social competency between pre-test and post-test 

mean scores in the control group, and there is a significant difference in the overall 

social competence and subconstructs of social competency between the treatment 

group and control group on the post-test mean score. Therefore, the results showed 

that group counseling based on Cognitive Behavior Therapy Modul is significantly 

effective in improving social competency among students. 

PENGENALAN 

 

 

 

1.1  Pendahuluan 

 

Beberapa tajuk utama dalam kajian ini dibincangkan dalam bab ini. Latar belakang 

kajian tentang kompetensi sosial pelajar dibincangkan agak mendalam untuk 

menjelaskan beberapa aspek tentang kompetensi sosial rendah terutama mengenalpasti 

ciri-ciri dan proses intervensi pencegahan sebagai langkah awal untuk membantu 

pelajar berkenaan. Di samping itu bab ini juga membincangkan permasalahan kajian, 

tujuan kajian, definisi konsep dan hipotesis kajian. 

 

 

1.2 Latar Belakang Kajian 

 

Pelajar memasuki perguruan tinggi bertujuan untuk mencapai suatu kejayaan tertentu. 

Kejayaan tersebut dapat dilihat dari tiga bidang, iaitu kejayaan dibidang akademik, 

kejayaan dibidang perencanaan kerjaya, dan kejayaan dibidang hubungan sosial-

kemasyarakatan. Kemampuan dalam hubungan sosial-kemasyarakatan ini akan 

menentukan kejayaan dalam bidang akademik dan kerjaya para pelajar (Prayitno, 

2005).  

 

Salah satu penunjang pencapaian kejayaan dalam hubungan sosial- 

kemasyarakatan adalah kompetensi sosial. Adam (1983) menegaskan bahawa 

“kompetensi sosial merupakan dasar bagi kualiti hubungan antara teman sebaya yang 

akan terbentuk”. Mengikut Bandura (1977) bahawa kompetensi sosial bagi individu 

sangat penting agar ia  dapat mencapai kejayaan-kejayaan yang penting dalam 

kehidupannya”. Bahkan kompetensi sosial memegang peranan penting dalam 

mengurangi ketidakmampuan seseorang dalam penyesuaian diri dan membantu 

mereka untuk meningkatkan penyesuaian psikologi dan sosial (Al-Kfaween, Etaf  

2010). Seseorang yang memiliki kompetensi sosial akan mampu  berinteraksi dengan 

orang lain secara lebih efektif dan berjaya, justeru ia lebih mudah mencapai 

penyesuaian diri terhadap lingkungan sosial serta membantunya mencapai tujuan-

tujuan peribadi” (Berk, 1999). 

 

Kompetensi sosial juga merupakan kemampuan seseorang untuk mengajak 

mahupun memberi respon orang lain dengan perasaan positif, tertarik untuk berteman 

dengan teman-temannya serta diperhatikan dengan baik oleh teman-teman tersebut, 

dapat memimpin dan juga mengikuti, mempertahankan sikap memberi dan menerima 

dalam berinteraksi dengan orang lain. Gadner (1999) memanggil kompetensi sosial itu 

sebagai sosial intelligence atau kecerdasan sosial. Kecerdasan sosial merupakan salah 

satu dari sembilan kecerdasan (logik, bahasa, muzik, raga, ruang, peribadi, sosial, 



3 

 

alam, dan kuliner) yang berhasil diidentifikasi oleh Gadner. Semua kecerdasan 

tersebut dapat dimiliki oleh seseorang. Hanya sahaja, beberapa diantaranya menonjol, 

sedangkan yang lainnya biasa sahaja bahkan kurang. Kecerdasan lain yang berkait erat 

dengan kecerdasan sosial adalah kecerdasan peribadi (personal intelligence), lebih 

khusus lagi kecerdasan emosi atau emotional intelligence (Goleman, 1995).  

 

Dewasa ini mulai disedari betapa pentingnya peranan kompetensi sosial 

mahupun kecerdasan emosi bagi seseorang dalam usahanya meniti kerjaya dalam 

masyarakat, lembaga, atau perusahaan. Banyak orang berjaya yang kalau ditengok  

ternyata mereka memiliki kemampuan bekerjasama, berempati, dan pengendalian diri 

yang baik. Goleman (2006) menyatakan bahawa di banyak perusahaan ternyata para 

pekerja banyak yang mengalami kegagalan kerana kurangnya kompetensi sosial 

mereka. Goleman (1995) sendiri menyatakan bahawa setinggi-tingginya IQ 

(Inteligence Quotien) hanya dapat menyumbang kira-kira 20 peratus terhadap 

kejayaan seseorang dalam kehidupannya, sementara 80 peratus kejayaan hidup 

seseorang dapat ditentukan oleh faktor lain, termasuk kompetensi sosial. Itulah yang 

menjadi salah satu alasan utama mengapa perlu ada usaha melatih dan membimbing 

agar ada peningkatan kompetensi sosial di kalangan para pelajar. Di Indonesia, telah 

diterbitkan Undang-Undang Guru dan Dosen (2005) yang salah satu ketentuan di 

dalamnya menyatakan bahawa guru mahupun calon guru disyaratkan harus memiliki 

empat kompetensi, iaitu kompetensi peribadi, kompetensi sosial, kompetensi 

pedagogik, dan kompetensi profesional. 

 

Kompetensi sosial di sini bukan bermakna seseorang harus bersosial sehingga 

melupakan batas-batas agama dan tatasusila yang telah ditetapkan, tetapi sekadar 

mempelajari etika sosial yang penting dan perlu diterapkan dalam kehidupan sehari-

hari dengan orang lain. Misalnya, individu dituntut berperilaku yang sesuai, dapat 

berkomunikasi secara baik dengan orang lain, dapat berempati, mampu bekerjasama, 

lancar bergaul, terbuka dengan orang lain serta penuh keyakinan diri. 

 

Jika diamati peristiwa-peristiwa yang terjadi hampir setiap hari di pelbagai 

tempat yang dilaporkan sama ada melalui media cetak mahupun media elektronik 

tentang kes buli dalam kalangan pelajar, pertengkaran, perkelahian, dan sebagainya, 

kesemuanya itu bermula dari ketidakmampuan seseorang dalam bersosial. Abdul 

Malek (2004) menegaskan bahawa personaliti langsang dan ganas dalam kalangan 

pelajar menggambarkan kekurangan kompetensi sosial yang pelajar alami. Lebih 

lanjut dijelaskannya bahawa masalah ketandusan empati dalam diri telah melunturkan 

sifat belas kasih dan sifat merasai penderitaan orang lain. Sekaligus kekurangan 

elemen empati ini membawa kepada hilangnya sifat altruisme, iaitu sifat hormat 

menghormati, berkasih sayang dan tolong menolong antara sesama (Shaffer, 2000).  

 

Peristiwa yang kerap terjadi di Universiti Negeri Gorontalo adalah perkelahian 

antar pelajar secara masal. Tercatat sudah empat kali perkelahian masal antara pelajar 

di Universiti Negeri Gorontalo sejak tahun 2008 hingga tahun 2011.  Pertama terjadi 

bulan Ogos 2008 iaitu perkelahian antara pelajar dari Fakulti Teknik melawan pelajar 

dari Fakulti Ilmu Sosial (Gorontalo Pos, Ogos 2008). Kedua terjadi di bulan Oktober 

2009 perkelahian antara pelajar dari Fakulti Ilmu-Ilmu Kesihatan dan Keolahragaan 

(Sukan) melawan pelajar dari Fakulti Teknik (Gorontalo Pos, Oktober 2009). Ketiga 

pada bulan Disember 2009 terjadi perkelahian antara pelajar dan polis (Gorontalo Pos, 

Disember 2009). Keempat, di bulan Oktober 2011 terjadi perkelahian antara pelajar 

dari Fakulti Teknik melawan pelajar Fakulti Pertanian, yang berakhir dengan 

pembakaran bangunan Fakulti Pertanian (Gorontalo Pos, Oktober 2011). Setelah 

dilakukan kajian ternyata faktor penyebab perkelahian tersebut adalah persoalan kecil 

saja, iaitu saling mengolok-olok, tidak ada rasa saling menghargai dan empati. Jika 

pada masa itu kedua belah pihak saling menghargai dan menahan diri serta ada rasa 

empati,  maka tidak akan terjadi peristiwa yang menimbulkan kerugian  materi yang 

begitu banyak. Keadaan seperti ini tentu tidak boleh dibiarkan berlarutan, kerana akan 

merugikan pelajar yang berkenaan dalam perkembangan hidupnya kelak. Boleh jadi, 

pelajar yang kurang memiliki kompetensi sosial ini kelak menjadi manusia yang 

membuat kekacauan dalam kehidupan di mana ia hidup, baik itu di tempat kerjanya, 

atau di dalam kehidupan masyarakat pada umumnya. Jika masih studi pelajar akan 

banyak menghadapi masalah, terutama masalah prestasi akademik rendah, bahkan 

kemungkinan putus studi (drop-out). 

 

Jika dianalisis faktor-faktor penyebab mengapa pelajar kurang memiliki 

kompetensi sosial seperti yang digambarkan di atas, maka dapat diidentifikasi 

beberapa faktor penyebabnya antara lain dirujuk dari pendapat Bierman dan Furman, 

(1984). yang menyatakan bahawa ada tiga faktor yang menjadi penyebab meningkat 

atau menurunnya kompetensi sosial seseorang anak, iaitu keterampilan sosial, 

kesedaran sosial, dan keyakinan diri.  

 

Ketiga faktor di atas perlu dikembangkan pada diri pelajar agar tercapai 

kompetensi sosial yang diharapkan. Untuk mengembangkan aspek-aspek yang 

berpengaruh terhadap peningkatan kompetensi sosial perlu diprogramkan suatu 

perkhidmatan untuk melatih berbagai aspek tersebut. Perkhidmatan tersebut antara 

lain kaunseling kelompok. Perkhidmatan kaunseling kelompok dipilih sebagai salah 

satu cara meningkatkan kompetensi sosial pelajar kerana beberapa alasan berikut. 

Pertama, perkhidmatan kaunseling kelompok memberikan suasana keakraban yang 

memungkinkan ahli untuk dapat terbuka (self-disclosure) kepada ahli lain. Kedua, 

perkhidmatan kaunseling kelompok merupakan bentuk usaha pemberian bantuan 

kepada pelajar untuk mampu berkomunikasi seperti kemampuan mengemukakan 

pendapat, idea, perasaan, argumentasi, tanggapan, dan berbagai reaksi yang 

merupakan peluang yang amat berharga bagi pelajar yang bersangkutan. Ketiga, 

perkhidmatan kaunseling kelompok merupakan tempat untuk dapat mengembangkan 

diri seseorang (Prayitno, 2010). 

 

Salah satu pendekatan kaunseling kelompok yang diyakini efektif 

meningkatkan kompetensi sosial pelajar adalah pendekatan Terapi Tinglah laku 

Kognitif (TTK) (Mohammad Aziz Shah, 2010). Pendekatan TTK berasal daripada 

teori pembelajaran. Prosedur dan teknik yang digunakan bermula daripada pelbagai 

teori pembelajaran (Abdul Malek, 2004). Mengikut Abdul Malek andaian asas 

pendekatan TTK ini bahawa kebanyakan tingkah laku bermasalah adalah dipelajari, ia 

berpunca daripada pembelajaran melalui kognitif yang salah dan emosi yang salah. 

Maka, masalah ini boleh diubahsuai melalui pembelajaran yang baru. Individu yang 

bermasalah dilibatkan dalam proses pembelajaran bagaimana untuk membina 

perspektif baru. Individu digalakkan untuk mencuba tingkah laku, kognisi dan emosi 

baru yang sesuai. Masalah tingkah laku kemungkinan juga timbul kerana kekurangan 

kemahiran, seperti tingkah laku adaptif atau strategi kognitif yang tidak pernah 

dipelajari. Oleh itu, penglibatan individu dalam kelompok akan memberikan pelajaran 

untuk menguasai pelbagai kemahiran sosial.  

 Terapi tingkah laku kognitif merupakan istilah menyeluruh terhadap 

pendekatan dan intervensi yang bertujuan mengubah pengalaman dalaman seseorang 

melalui perubahan kognisi dan tingkah lakunya. Kaunselor yang memilih pendekatan 

ini seharusnya mahir dengan strategi tingkah laku kognitif yang dibina oleh Ellis, 

Beck dan Meinchenbaum (Corsini dan Wedding, 1989), kerana ini adalah sejenis 

psikoterapi yang menekankan intervensi yang direktif dan aktif untuk menyelesaikan 

masalah psikologi dengan melakukan perubahan-perubahan pada kognitif dan tingkah 

laku. 

 

Perkhidmatan kaunseling kelompok diharapkan dapat memberikan sumbangan 

bagi pengembangan diri masing-masing ahli kelompok. Untuk memberikan 

perkhidmatan kaunseling kelompok dengan pendekatan TTK ini bagi melatih dan 

meningkatkan kompetensi sosial pelajar diperlukan media atau alat dalam bentuk 

modul sebagai panduan. Sekarang ini media kaunseling kelompok dalam bentuk 

modul yang teruji keefektifan dan keterlaksanaannya belum ada. Oleh itu pengkaji 

sebelum melakukan eksperimen terlebih dahulu membina suatu modul kaunseling 

kelompok dengan menggunakan pendekatan TTK untuk dapat meningkatkan 

kompetensi sosial para pelajar.  

 

 

1.3 Pernyataan Masalah 

 

Fokus kajian ini adalah terhadap masalah rendahnya kompetensi sosial pelajar dan 

peranan perkhidmatan kaunseling kelompok dengan pendekatan Terapi Tingkah laku 

Kognitif (TTK) atau bahasa dari sumbernya Cognitive Behavior Therapy (CBT) 


